
MOCIÓN DO BLOQUE NACIONALISTA GALEGO

ENCOL DUN REGULAMENTO ORGÁNICO DO CONCELLO

Mª do Carme Martínez Rodiño, Portavoz do Grupo Municipal do Bloque Nacionalista Galego, apresenta a seguinte MOCIÓN para o seu debate e porterior aprobación, se procede, polo Pleno Municipal,
EXPÓN
Na anterior lexislatura municipal,  Meis estivo dentro do lamentábel grupo de concellos que sufriron un ataque ao estado de direito e de déficit  democrático. Durante 4 anos, o Partido Popular negou-se a levar ao Pleno o médio centenar de mocións que o Grupo Municipal do BNG apresentou no rexistro municipal. Perante as denuncias realizadas polo BNG, entre outros, ante os medios de comunicación, semellou que esta nova lexislatura ia ser algo distinto, parecia que o PP entraba en razón.

Máis estabamos errados en certa medida, é certo que as mocións son apresentadas, máis baixo via de URXENCIA, todos os partidos e os concelleiros e concelleiras descoñecen o que o contrario apresentou para o seu debate. Esta circunstancia ten feito que desde o primeiro dia os grupos da Oposición de Meis pediran por activa e por pasiva un cámbio nesta forma de actuar. Solicitaban que cando se repartisen as convocatorias dos Plenos foran con elas as mocións que os diferentes Grupos Municipais levaran ao rexistro do concello.

O Pleno celebrado o dia 31 de Xaneiro do 2005  acreditou as nosas sospeitas, e o alcalde de Meis confirmou que a política do seu goberno ia ser esta, as mocións da Oposición ian ser debatidas por esta via, que é aplicada para casos “excepcionais”, polo que este concepto debe ser a interpretación que fai o PP das mocións da Oposición: EXCEPCIONAIS. Amosando así, ao noso entender, o seu desprezo e o seu talante. Meis volta a estar en anormalidade política.

Máis esta non foi a única “anécdota” do devandito pleno, o PP botou abaixo unha moción do BNG para que a Oposición contara cun lugar no concello alegando falta de espazo. ¿Secadra duas mesas para os dous partidos a Oposición ocuparia moito cando a biblioteca municipal quede baleira? Está claro que non hai vontade política.

En Meis estamos acostumados ao silencio, ao agochamento de información, a datos moi sesgados por parte do alcalde de Meis, mesmo nese Pleno de xaneiro o alcalde se negou a contestar 9 preguntas das 18 que lle foi formulada polo Bloque Nacionalista Galego. Nin que dicer hai, que até o 2004 non se deu nunca as actas da Xunta de Goberno e isto porque as pideu o BNG, cando se tiñan que entregar aos Grupos Municipais por dereito como acontece en calquer concello con normalidade democrática. Esas actas deben de ser entragadas nun prazo de 10 dias e se está incumprindo sistematicamente.
Desde o Bloque Nacionalista Galego defendemos un funcionamento que contemple o seguinte:
1. A realización de plenos municipais de carácter mensual e non bimensual, pedimento demandado desde hai tempo polo BNG.

2. Que as mocións veñan na Orde do Dia, como acontece en calquer concello. 

3. Maior respeto do alcalde ao traballo dos Grupos da Oposición dado que TODOS/AS, representantes do Pobo, traballamos polo ben da cidadania.
4. Un Local para os Grupos da Oposición, dado que a Casa do Concello é de TODOS/AS.
 
O Regulamento de Organización, Funcionamento e Réxime Xurídico das Entidades Locais establece, como o seu título indica, as normas polas que  se debe organizar e funcionar unha Corporación Local, para garantizar un correcto desenvolvemento do seu labor e da participación democrática de tódolos seus membros. Sen embargo hai múltiples cuestións e casuísticas que o mentado Regulamento non contempla, e deixa ao libre albedrío do Alcalde a súa resolución. En moitos concellos e organismos locais paliouse esta eiva coa redacción dun Regulamento Orgánico de Réxime Interno. Cuestións coma prazos de convocatorias, intervencións, orde e tempos nos debates, contestación de preguntas, medios materiais a disposición dos membros da Corporación, etc., que moitas veces dependen de acordos verbais ou da vontade e estado anímico de quen os ten que cumplir; pódense recoller perfectamente nun Regulamento Orgánico, consensuado e pactado por tódalas forzas políticas, e que sería de obrigado cumprimento para todos.
 
No caso de Meis vemos que, dende hai tempo, se veñen sucedendo este tipo de situacións, que entorpecen o traballo de concelleiros, nos que moitos veciños de Meis depositaron a súa representación.
Así pois, consideramos urxente e necesario que a Corporación Municipal de Meis se dote dun Regulamento que fixe unhas normas para a súa organización e funcionamento internos, e a tal efecto propoñemos a toma do seguinte ACORDO:

1. Que se elabore un Regulamento Orgánico de Réxime Interno da Corporación Municipal de Meis.
2. Que se forme unha comisión con representación de tódolos grupos políticos municipais para proceder á súa redacción
No Mosteiro, Meis, a 2 de Maio do 2005
Asdo: Mª do Carme Martínez Rodiño

Portavoz do G.M. do BNG en Meis

Alcalde-Presidente do Ilmo. Concello de Meis
